ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 7-Ի N 2133-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

        «Հայաստանի Հանրապետության կառավարության 2023 թվականի դեկտեմբերի 7-ի Ν 2133-Ա որոշումն ուժը կորցրած ճանաչելու մասին» (այսուհետ՝ Նախագիծ) Հայաստանի Հանրապետության կառավարության որոշման նախագծի ընդունումը պայմանավորված է հետևյալով՝
       2023 թվականի դեկտեմբերի 7-ի «Գույք հետ վերցնելու և ամրացնելու մասին» Հայաստանի Հանրապետության կառավարության Ν 2133-Ա որոշման (այսուհետ՝ Որոշում) կատարման ընթացքի հետ կապված ՀՀ արտաքին գործերի նախարարության կողմից Որոշման 3-րդ կետի վերաբերյալ 24․01․2024թ․ թիվ 1111/2809-2024 գրությամբ (կցվում է) առաջարկվել է Որոշման մեջ փոփոխություն կատարելու միջոցով «Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդին» բառերը փոխարինել «Ռուսաստանի Դաշնությունում Հայաստանի Հանրապետության դեսպանությանը» բառերով, որի նպատակով մշակվել է «Հայաստանի Հանրապետության կառավարության 2023 թվականի դեկտեմբերի 7-ի Ν 2133-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծ և սահմանված կարգով ներկայացվել է Հայաստանի Հանրապետության վարչապետի աշխատակազմ։
       Հայաստանի Հանրապետության վարչապետի աշխատակազմի ղեկավարի 31․05․2024թ․ թիվ 02/16․3/18893-2024 գրությանը կից քննարկման է ներկայացվել Վարչապետի աշխատակազմի իրավաբանական վարչության եզրակացությունը (կցվում է) նախագծի վերաբերյալ, համաձայն որի նշված փոփոխությունը կատարելու անհրաժեշտությունը ծանրակշիռ հիմնավորման կարիք ունի։
       Որոշման մեջ փոփոխություն կատարելու նախագծի ընդունման հիմնավորման մանրամասն քննարկումները երկարաձգվել են, որի արդյունքում ՀՀ արտաքին գործերի նախարարությանը Որոշման 1-ին կետում նշված «Տոյոտա»  մակնիշի տրանսպորտային միջոցը ամրացնելը դարձել է ժամանակավրեպ և ոչ նպատակահարմար։
       Նախագծի ընդունմամբ լրացուցիչ ֆինանսական միջոցների անհրաժեշտություն և Հայաստանի Հանրապետության պետական բյուջեի եկամուտների ավելացում կամ նվազեցում չի առաջանում։
       Նախագծի ընդունմամբ այլ նորմատիվ իրավական ակտերում փոփոխություններ և լրացումներ կատարելու անհրաժեշտություն չի առաջանում։
Որոշման նախագիծը բխում է Կառավարության 2021-2026թթ. ծրագրի 4.3 կետով «Կրթություն և 6․7 կետով «Պետական գույքի արդյունավետ կառավարում բաժիններում ամրագրված ծրագրերից:

